
Машҳур маърифатпарвар адиб, йирик сўз санъаткори, Бухородаги 

жадидчилик ҳаракатининг таниқли намояндаси, ѐш авлоднинг таълим тарбияси, 

келажаги ва Ватан равнақи учун курашган жамоат арбоби Садриддин Айний 

(1878-1954) ѐшларнинг таълим-тарбияси, ватанпарварлик руҳияда тарбиялаш 

тўғрисидаги қарашлари ижтимоий фикрлар тараққиѐти тарихида Ўзбекистонда 

асосий ўринлардан бирида туради. 

 С.Айний ўзининг  янги усулдаги-жадид мактаблари учун мўлжаллаб 

ѐзган ―Таҳзиб-ус-сибѐн‖
43

 (―Болалар тарбияси‖) дарслигида тарбия ва илм 

олишнинг маркази бўлган мактабнинг ролига алоҳида эътибор беради: ―Киши 

мактаб ѐрдами билан одам бўлади‖
44

 дейди. Кишининг камол топишида 

тарбиянинг ролини юқори қўйиши Айнийнинг кейинчалик ирсият назариясини 

танқид қилишига имкон берди: 

 ―Баъзилар,-деб ѐзади Айний,-айтадиларки, ―одамни зотидан таниш 

мумкин. Агар бобосию аждоди ва отасию онаси яхши кишилар бўлса, у ҳам 

яхши бўлади, агар ѐмон бўлса у ҳам ѐмон бўлади‖. Бу нотўғри. Зот билан 

ҳайвоннинг яхшилигию ѐмонлигини аниқлаш мумкин. Аммо одамнинг зоти 

йўқ. Кўп ҳолларда яхши одамдан ѐмон бола туғилади ва ѐмон одамдан яхши 

бола туғилади‖
45

 . 

 С.Айнийнинг таълим-тарбияга оид қарашларида ахлоқий тарбия муҳим 

ўрин олади. Айний  ўша вақтдаги айрим ката амалдорлар ахлоқини қаттиқ 

қоралаб, меҳнаткаш омманинг ахлоқини ѐқлайди. Бу ахлоқ қаттиқ эксплуатация 

остида вужудга келиб, камолотга етган энг олижаноб инсоний фазилатлардан 

таркиб топгандирки, С.Айний бу маънавий сифатларни кишиларда, хусусан 

ўсаѐтган авлодда тарбиялади. 

 Ўзининг ―Таҳзиб-ус-сибѐн‖ китобида болаларни ростгўй ва виждонли 

бўлишга ўргатади: ―Ахлоқий тарбияланган бола ҳеч  вақт ѐлғон гапирмайди. 

Ҳамма вақт чин сўз бўлади‖
46

. С.Айнийнинг фикрича, ростгўй бола кишилар ва 

ўртоқлари орасида катта обрўга эга бўлади. Ёлғончи бола обрўсиз бўлади. 

 ―Таҳзиб-ус-сибѐн‖ китобининг ―Тарбия кўрган бола‖  ва ―Яхши одобли 

бола‖ бобларида болаларни маданий хулқ  руҳида тарбиялаш тўғрисида фикр 

юритади. С.Айний таълим-тарбия тўғрисидаги қарашларида болаларни 

камтарлик руҳида тарбиялашга жиддий эътибор беради, чунки камтарлик 

кишиларнинг энг олижаноб фазилатларидан бўлиб, кишиларга ҳусн 

бағишлайди. Шунинг учун ҳам С.Айний: ―Кўпроқ машқ қил ва ўз кучингдан 

мағрурланма‖ деб таълим беради. 

 С.Айний ѐш авлодни камтарлик билан бирга мустақил бўлишга ўргатади 

ва ўзининг ота-бобосининг номи билан мағрурланмасликка маслаҳат беради. 

Маърифатпарвар адиб таълим-тарбия олдига бошқача мақсад қўйди6 ―Ўқиш 

йўлида ғайрат қил. Одам бўл. Кейин кучинг борича ўз Ватаниггга, ўз халқингга 

ва ўз миллатингга хизмат қиласан‖
47

,-дейди у. 

 Унинг тарбиядан мақсади-халқ оммасининг хизматкори, содиқ 

ватанпарвар, халқ манфаати йўлида толмас курашувчи етиштириш эди. 

 С.Айний мактабни демократлаштириш, камбағал болаларини текин 

ўқитиш ва ўз она тилида маълумот бериш учун курашади. С.Айнийнинг ѐш 

авлодни камтарлик руҳида тарбиялаш тўғрисидаги фикри амалий аҳамиятга 

ҳам эга. С.Айнийдан иборат олиб, ота-оналар ва ўқитувчилар ўз болаларида ва 

ўқувчиларида бу ахлоқий сифатни тарбиялайдилар. 

 ХХ асрнинг бошларида Бухорода яшовчи татарлар ўз болалари учун янги 

мактаблар очиб, Бухородаги айрим маҳаллий болаларни ҳам ўқишга қабул 

қилдилар. Маҳаллий болалар учун татар тилида дарс ўқиш жуда қийин эди, 

албатта. С.Айний бу мактабни бориб кўриб ва бу болаларнинг 

қийналаѐтганлигини кўриб, татарча дарсларни татар ўқитувчисининг розилиги 

билан ўз тилига таржима қилиб, ўқувчиларга тушунтирарди. 

 Бухорода амирлигида ѐш бухороликлар томонидан ташкил этилган 

―Бухоройи шариф биродарлиги‖ жамиятининг топшириғи билан С.Айний 

Самарқандга келиб, Абдуқодир Шакурий янги миллий мактабининг таълим-

тарбия ишлари билан танишди. Ана шу маълумотлар ва тажрибалар асосида 

С.Айний ўзининг дўсти Мирзо Абдулвоҳид Мунзим билан унинг ҳовлисида 

янги усулдаги мактаб очади. Улар мактабни моддий жиҳатдан таъминлаш учун 

ўзига тўқроқ оилалардан уч сўмдан ўқиш ҳақи олиб, камбағал болаларни бепул 

ўқитдилар. Айний ва Мирзо Абдулвоҳид Мунзим ўша мактаб учун бир алифбе 

тузадилар ( бу алифбе ҳозирча топилмаган). 

 ―Бухоройи шариф биродарлиги‖ жамиятининг таклифи билан С.Айний 

янги миллий мактаблар учун ――Таҳзиб-ус-сибѐн‖ биринчи нашри, 1909, 

иккинчи нашри, 1917)  ўқиш китобини тузди. Садриддин Айний бу ўқиш 

китобини алоҳида қайд қилади: ―Таҳзиб-ус-сибѐн‖ китоби адабий характерга 

эга бўлиб, унинг материали болалар учун қизиқарли эди. Тўғри, ўша замон 

шароитига мувофиқ, китобда диний нарсалар  ҳам бор эди. Лекин ҳар нима 

бўлса ҳам, янги нарса эди‖ деб ѐзган эди.  

Аҳмад Донишнинг маърифатпарварлик ғояларини давом эттириб, 

Садриддини Айний шахснинг камолоти ва жамият тараққиѐтида маърифат 

ролини юқори ўринга қўяди. Халқнинг иқтисодий аҳволини аҳоли ўртасида 

маърифат тарқатиш йўли билан яхшилаш мумкин деб ҳисоблайди. Шунинг 

учун ҳам у ―Фан халққа бойлик келтиради‖
48

 деб ѐзган эди. 

 

РЕЛИГИЯ ЛЮБВИ В ПОЛОТНАХ  АКМАЛЯ НУРА 

Г.А.Хакимова -Старший преподаватель БухГУ  

 

«Где бы вы не были, в какой среде не оказались,  

сохраните в себе состояние влюбленности». 

Аль Араби 

Акмаль Нуриддинов один из самых известных художников Узбекистана, 

за свою творческую деятельность добился глубокого признания, благодаря 

своему труду. Акмаль Вахабджанович Нуриддинов родился в 1959 году в 

Намангане. В 1978 году окончил художественное училище имени П.Бенькова, 

